
చెలియరొ, నీవియోగమునఁ జిత్తము చీకి కృశించె; నీవు నే

వలనికిఁ బోయినన్ విడువఁ బయ్యెదకొంగు; నిరంతరంబు ని

న్వలచినవార లెందఱొ వనారిలి కూలిరి నీవు పోవ; నే

డెలమి దొలంక వచ్చితిని; ఎందఱు నీబలిపీఠిఁ జత్తురో!    


 

లలనా, కోమలమైన నీతనువు నేలన్ లీనమైపోయి య

వ్వల నానావిధ భాండభాండికల రూపంబెత్తుఁ; దత్త్వజ్ఞులీ

చల వృత్తంబును నమ్మఁబోరు; నిరయ స్వర్గానుసంధాన క

శ్మల చిత్తంబుఁ బురాతనాసవమునన్ స్నానంబు గావింపుమా.

